განმარტებითი ბარათი
საქართველოს მთავრობის დადგენილების პროექტზე
„ფარმაცევტული პროდუქტის საბითუმო რეალიზაციის პირობების დამტკიცების შესახებ“ საქართველოს მთავრობის 2017 წლის 25 აპრილის N206 დადგენილებაში ცვლილების შეტანის თაობაზე“
            
1. ინფორმაცია  სამართლებრივი აქტის პროექტის შესახებ
დადგენილების პროექტი მომზადდა შემდეგი გარემოებების გათვალისწინებით:
,,წამლისა და ფარმაცევტული საქმიანობის შესახებ“ საქართველოს კანონის შესაბამისად, ფარმაცევტული პროდუქტის რეალიზაცია დასაშვებია, მხოლოდ იმ შემთხვევაში, თუ მისი რეალიზაცია, შენახვა და განთავსება ხორციელდება სანიტარიულ-ჰიგიენური პირობების სრული დაცვით, რომელიც ავტორიზებული აფთიაქისთვის დადგენილია სანებართვო პირობებით,  აფთიაქის (სპეციალიზებული სავაჭრო ობიექტის) და საცალო რეალიზაციის სავაჭრო ობიექტისათვის - “აფთიაქის (სპეციალიზებული სავაჭრო ობიექტის) და საცალო რეალიზაციის სავაჭრო ობიექტის სანიტარიულ-ჰიგიენურ/ტექნიკური პირობების განსაზღვრის შესახებ“ საქართველოს მთავრობის 2014 წლის 29 სექტემბრის N575 დადგენილებით დამტკიცებული ტექნიკური რეგლამენტით, ხოლო პასუხისმგებლობის ზომა დადგენილი პირობების დარღვევისათვის მოცემულია „წამლისა და ფარმაცევტული საქმიანობის შესახებ“ საქართველოს კანონით. 
           რაც შეეხება მეორე და მე-3 ჯგუფისთვის მიკუთვნებული ფარმაცევტული პროდუქტის საბითუმო რეალიზაციის  პირობებს, იგი დამტკიცებულ იქნა საქართველოს მთავრობის 2017 წლის 25 აპრილის   №206 დადგენილებით (ტექნიკური რეგლამენტი - ფარმაცევტული პროდუქტის საბითუმო რეალიზაციის პირობების თაობაზე). წარმოდგენილი ცვლილების მიზანია, დააზუსტოს საბითუმო რეალიზაციისას ტექნიკური რეგლამენტით დადგენილი მოთხოვნების დარღვევით გამოწვეული პასუხისმგელობის ზომები. კერძოდ, ცვლილების თანახმად, ტექნიკურ რეგლამენტს ემატება 32-ე პუნქტი, რომლის მიხედვითც: 
„წინამდებარე დადგენილებით განსაზღვრული მოთხოვნების/პირობების დარღვევა გამოიწვევს „წამლისა და ფარმაცევტული საქმიანობის შესახებ“ საქართველოს კანონის 374 მუხლის მე-3 და მე-4 პუნქტების  გათვალისწინებულ პასუხისმგებლობას.“.
რაც შეეხება ჯარიმის ოდენობას  - „წამლისა და ფარმაცევტული საქმიანობის შესახებ“ საქართველოს კანონის თანახმად  იგი შეადგენს 500 ლარს, ხოლო განმეორების შემთხვევაში  ჯარიმის ოდენობა განისაზღვრება 1000 ლარით. 

2. პროექტის მიღებით გამოწვეული საფინანსო-ეკონომიკური შედეგები გაანგარიშება
დადგენილების პროექტის მიღება არ გამოიწვევს დამატებითი სახსრების გამოყოფას სახელმწიფო ბიუჯეტიდან.

3. პროექტის განხორციელების ვადები
დადგენილების პროექტის განხორციელება არ უკავშირდება რაიმე კონკრეტულ ვადას.

4. პროექტის მოსალოდნელი შედეგი
დადგენილების პროექტის მიღებით დაკონკრეტდება პასუხისმგებლობის ნორმები  ფარმაცევტული პროდუქტის საბითუმო რეალიზაციის პირობების დარღვევისათვის. 

5. პროექტის ავტორი და წარმდგენი
დადგენილების პროექტის ავტორი და  წარმდგენია საქართველოს შრომის, ჯანმრთელობისა და სოციალური დაცვის სამინისტრო.

